
Coláiste | Aonad Bainistíochta Gnóthaí Acadúla UCD 

Scoil | Aonad Seirbhísí TF UCD 

Teideal an Phoist & Réimse Ábhair 
(más ábhartha) 

Speisialtóir Sinsearach TF, Seirbhísí Teicneolaíochtaí Oideachais 

Tréimhse an Phoist Buan 

Grád Ríomhchláraitheoir I 

Scála Tuarastail €60,673 - €72,929 

Cnuasach Poist agus Leibhéal Gairme Teicneolaíocht Faisnéise – Leibhéal Gairme 4 

Uimhir Thagartha don Ghrádú Poist Ní bhaineann 

Bainisteoir Líne Príomhoifigeach Faisnéise nó a (h)ainmní 

Uimhir Thagartha an Chomórtais 019820 

Riarthóir Acmhainní Daonna Jagoda Wychowaniak 

Iarratais agus Dáta Deiridh https://www.ucd.ie/workatucd/jobs/ 

Incháilithe do Chead Oibre Tá 

 

Achoimre ar an bPost:  

Tá ról ríthábhachtach ag an teicneolaíocht sa lá atá inniu ann. In UCD, aithnítear anois go bhfuil an campas digiteach 
chomh tábhachtach céanna leis an gcampas fisiceach. Tá Seirbhísí TF UCD freagrach as dearadh, forbairt, cur i 
bhfeidhm, bainistíocht agus tacaíocht a thabhairt do raon leathan réiteach agus seirbhísí TF chun tacú le baill foirne, 
mic léinn agus taighdeoirí ina gcuid oibre don Ollscoil. Cuireann Seirbhísí TF UCD na feidhmchláir lárnacha TF ar fáil, 
mar aon leis an tacaíocht agus an bonneagar go léir ar fud na hOllscoile. 
 
Cuirtear fáilte roimh iarratais ar phost buan mar Speisialtóir Sinsearach TF laistigh de Sheirbhísí TF UCD. Oibreoidh an 
ceapaí mar Speisialtóir Teicneolaíochtaí Oideachais laistigh den ghrúpa Seirbhísí do Chustaiméirí agus Acadúla, ag 
seachadadh tionscadal agus seirbhísí a bhaineann le soláthar teicneolaíochtaí oideachais atá ag teacht chun cinn do 
phobal na hollscoile. Tá an Grúpa Seirbhísí do Chustaiméirí & Acadúla freagrach as seirbhísí tacaíochta TF ginearálta 
agus speisialaithe a chur ar fáil do gach úsáideoir in UCD. Laistigh den ghrúpa seo, soláthraíonn Seirbhísí 
Teicneolaíochta Oideachais réimse leathan teicneolaíochtaí chun cabhrú le teagasc agus taighde, lena n-áirítear an 
Timpeallacht Foghlama Fhíorúil Brightspace agus saineolas i bhforbairt cineálacha éagsúla ábhar amhairc, agus 
foghlaim chomhoibríoch. 

Beidh an t-iarrthóir rathúil an-neamhspleách, bheith in ann obair as a stuaim féin, agus cumasach maidir le seirbhísí, 
próisis, nó córais iomlána a sheachadadh go neamhspleách do lucht féachana sonraithe. Éilíonn an ról seo scileanna 
den scoth i seirbhís do chustaiméirí, anailíseacha agus teicniúla. Tá sé an-oiriúnach do dhuine ar spéis leo caidrimh 
láidre, chomhoibríocha a chothú ar fud na hOllscoile. Tá taithí shuntasach ar bhonneagar teicniúil éagsúil agus ar 
oibriú i dtimpeallacht seirbhíse dúshlánach riachtanach don ról. Freisin, bíonn plé le baill foirne, le mic léinn agus le 
pobal níos leithne na hOllscoile i gceist leis an obair agus beidh scileanna idirphearsanta agus eagrúcháin den scoth 
ag an iarratasóir rathúil, mar aon le stuaim agus discréid. 

 
Mar chuid den fhoireann seo, beidh deis ag iarrthóirí rathúla bheith ag obair i dtimpeallacht dhinimiciúil 
ardfheidhmíochta, ag soláthar réitigh agus seirbhísí ar líne ardchaighdeáin a thacaíonn le straitéis na hOllscoile. 
 
Tá Seirbhísí TF UCD mar chuid de Ghnóthaí Acadúla, agus tuairiscíonn sé don Chláraitheoir agus don Leas-Uachtarán. 
Cuireann Gnóthaí Acadúla UCD na seirbhísí gairmiúla agus acadúla ar fáil a chinntíonn go mbaineann mic léinn agus 
baill foirne barr a gcumas amach. Cuireann Seirbhísí TF na feidhmchláir lárnacha TF, an tacaíocht agus an bonneagar 

ar fáil do bhaill foirne agus do mhic léinn ar fud na hOllscoile agus tá siad freagrach as pleanáil agus seachadadh 
seirbhísí agus córas nua TF. 
 
Tá an t-aonad faoi stiúir an Phríomh-Oifigigh Faisnéise, agus tacaíonn a Ghrúpa Ceannaireachta TF (ITLG) leis. Tá an 
ITLG comhdhéanta de Stiúrthóir na Seirbhísí do Chustaiméirí agus Acadúla, Stiúrthóir na bhFeidhmchlár 
Fiontraíochta, Stiúrthóir na Rialachais, Riosca agus Comhlíontachta agus an Stiúrthóir Bonneagair. 

 
 


